
DARI usia kecil lagi, Encik Mohksin Mohd Ra-
shid sering melihat bapanya melakukan kebaikan 
hampir setiap hari dalam kehidupannya.

Kebaikan yang dilakukan bapanya itu, Allahyar-
ham Mohd Rashid Md Salleh, merupakan perkara 
kecil dan mudah, seperti menjaga hubungan baik 
dengan keluarga dan rakan serta memberi makan 
kepada anjing dan kucing yang terbiar.

Namun, ia meninggalkan kesan yang mendalam 
pada Encik Mohksin yang turut mewarisi nilai-nilai 
murni orang tuanya itu dalam membuat kebaikan 
dan melakukan kerja sukarelawan sejak usia rema-
ja lagi.

Hari ini, Encik Mokhsin, 33 tahun, dikenali se-
bagai penyokong bagi penglibatan belia dalam pro-
jek pembangunan masyarakat.

Beliau merupakan pengasas bersama dan ketua 
pegawai eksekutif (CEO) Majulah Community, se-
buah badan tidak meraih keuntungan yang men-
jalankan projek perkhidmatan masyarakat.

Bagi Encik Mokhsin, belia merupakan golongan 
yang begitu bertenaga dan banyak perkara boleh 
dilakukan untuk memanfaatkan tenaga itu dalam 
memperkasa mereka melakukan perkara positif 
dalam hidup.

“Mereka ada banyak tenaga dan jika kita tidak 
memanfaatkan tenaga ini dengan sebaiknya, mere-
ka mungkin boleh melakukan perkara negatif. 

“Daripada mereka meluangkan masa melaku-

kan perkara negatif, sebaliknya kami mencipta se-
buah wadah yang membolehkan mereka menero-
ka, berkembang maju dan menyumbang kepada 
masyarakat,” kata beliau, yang juga naib pengerusi 
Masjid Alkaff Kampung Melayu.

Baru-baru ini, Encik Mohksin menerima Anuge-
rah Inspirasi Belia Muis50 dalam majlis makan 
malam Anugerah Muis50.

Anugerah itu mengiktiraf individu muda yang 
meninggalkan kesan bermakna serta memberi in-
spirasi kepada belia.

Menerusi tugasnya di Majulah Community, En-
cik Mohksin mendekati belia untuk menggalak 
mereka  menjadi  pembawa  perubahan  positif  
dalam masyarakat.

Majulah Community melaksanakan pelbagai  
projek khidmat masyarakat, termasuk mendekati 
golongan warga emas di pusat kegiatan, mendekati 
belia yang berisiko keciciran, dan projek bantuan 
kemanusiaan di luar negara.

Ini seperti mengendalikan sebuah Pusat Rekrea-
si Pelajar di Sekolah Northlight dengan mentor 
mendekati pelajar dan melakukan kegiatan bersa-
ma mereka dan “Projek Peduli Kelantan” untuk 
membantu mangsa banjir di Malaysia pada 2014.

Menurutnya, badan itu mempunyai sekitar 400 
relawan belia.

Mereka juga mengadakan program latihan un-
tuk membangunkan kebolehan relawan belia itu 

dan memperkukuh mereka menjadi individu yang 
bersedia mengharungi apa jua cabaran.

Misalnya, mereka mengadakan bengkel me-
ngenai pengurusan projek dan pemikiran desain 
dan sesi perbualan mengenai isu masyarakat setiap 
bulan, yang mengetengahkan topik seperti kemiski-
nan.

“Kami tidak mahu mereka datang menyum-
bang tenaga tetapi tidak belajar apa-apa. Jadi re-
nungan, latihan, pementoran, dan nasihat adalah se-
bahagian pengalaman ini yang kami harap belia da-
pat raih di samping memberi sumbangan,” kata be-
liau.

Malah, pembangunan diri sesuatu yang diambil 
berat oleh Encik Mohksin sendiri, dengan beliau 
melanjutkan pengajiannya dan baru-baru ini ber-
jaya menggenggam ijazah sarjana muda dalam ker-
ja sosial dari Universiti Sains Kemasyarakatan Si-
ngapura (SUSS).

Encik Mohksin berkata bahawa adalah penting 
bagi golongan belia terlibat dalam kerja sukarela 
dalam masyarakat kerana ia akan memberi mereka 
pelbagai faedah.

“Ia membantu mereka menangani keadaan ke-
hidupan dengan lebih baik, pandangan hidup mere-
ka akan lebih terbuka, rangkaian yang dibina un-
tuk kerjaya juga akan membantu mereka.

“Namun lebih daripada itu, ia baik bagi mereka 
terlibat dalam masyarakat agar mereka tidak hidup 
dalam dunia mereka sendiri,’’ ujar beliau.

LEBIH sedekad lalu, sekembalinya dari-
pada menuntut ilmu di luar negara, Ustaz 
Muhammad Zahid Mohd Zin mendapati per-
hatian kurang  diberikan terhadap  usaha 
mengadakan kursus mingguan khusus untuk 
anak-anak muda.

Lantas  terdetik  dalam hatinya  untuk  
melakukan sesuatu.

Bermula dengan hanya 30 orang, Ustaz 
Zahid kini mengajar lebih 500 belia setiap 
minggu.

Malah, beliau turut menubuhkan Forum 
Belia Muslim (MYF) pada 2016 sebagai usa-
ha mendekati golongan muda.

MYF juga diharap dapat dijadikan tem-
pat berkongsi idea dan memperjuangkan 
masalah-masalah berkaitan belia.

Oleh itu, tidak hairanlah namanya tidak 
asing lagi terutama di kalangan belia di sini.

Sabtu  lalu,  dedikasi  dan  sumbangan  
Ustaz Zahid, 34 tahun, diiktiraf Majlis Uga-
ma Islam Singapura (Muis) yang memberi-
nya Anugerah Inspirasi Belia Muis50.

Anugerah itu turut diberikan kepada em-
pat individu muda lain yang meninggalkan 
kesan dan memberi inspirasi kepada belia.

Selain  Ustaz  Zahid,  turut  menerima  
anugerah tersebut ialah Ustaz Muhammad 
Tarmizi Abdul Wahid, Encik Mokhsin Mohd 
Rashid, Cik Nur Khairiana Mohamad Malik 
dan Encik Abbas Ali Mohamed Irshad.

Dihubungi Berita Minggu baru-baru ini, 
Ustaz Zahid dengan rendah hati akur pem-

berian anugerah itu merupakan penghorma-

tan bagi dirinya.

“Semestinya ia penghargaan yang besar 

yang dianggap satu insipirasi,” katanya.

Menurut  beliau,sebagai  salah  seorang  

penerima dalam kategori anugerah yang ba-

ru diperkenalkan tahun ini, ia tidak bererti 

tugas beliau sudah selesai.

Justeru, ia mendorong Ketua Pegawai Ek-

sekutif MYF itu untuk terus berusaha de-

ngan lebih gigih lagi.

“Setiap daripada kita selalunya mempu-

nyai seseorang atau sesuatu yang kita ang-

gap sebagai inspirasi.

“Saya bercita-cita kalau Allah swt izin-

kan, memang kita nak berikan inspirasi ke-
pada mereka (belia).”

Bahkan, lebih daripada hanya anak mu-
da, Ustaz Zahid turut bekerja rapat dengan 
asatizah muda lain.

“Kami ciptakan wadah bagi asatizah mu-
da ini untuk berdakwah dan mengenal de-
ngan lebih rapat generasi belia,” ujarnya.

Ini dilakukan menerusi Program Khut-
bah Percuma (FLP) yang diadakan tiga kali 
seminggu dan menggabungkan perkongsian 
motivasi dan agama.

Menumpukan perhatian  kepada  golo-
ngan muda mengajarnya banyak perkara, 
kongsi Ustaz Zahid.

“Ramai sebenarnya tidak faham apa sebe-
narnya generasi belia dan ramai sangka ge-
nerasi itu golongan bermasalah.

“Kita harus melihatnya dari sudut positif 
dan gunakan ciri-ciri  yang terdapat pada 
golongan ini sebagai kekuatan,” kata beliau.

Memberi contoh, Ustaz Zahid berkata ra-
mai menganggap golongan muda yang dise-
but milenial mempunyai sifat yang berasa-
kan mereka berhak mendapat sesuatu.

Namun, beliau lebih suka melihatnya 
dari sudut positif di mana golongan muda ini 
tahu apa yang mereka mahukan dan berte-
rus-terang dalam apa yang diinginkan.

Selain itu, cara berfikir orang sekarang 
dengan orang dahulu sangat berbeza.

Oleh itu, cara pendekatan yang diambil 
juga harus berbeza agar golongan muda ini 
tidak semakin menjauh. 

Belia harus libatkan diri dalam kegiatan 
masyarakat agar tidak hidup dalam dunia sendiri

Ambil pendekatan berbeza agar golongan muda tidak menjauh

BEBERAPA tahun lalu, Cik Nur Khairiana 
Mohamad Malek mengorak langkah sendiri un-
tuk membantu Muslim setempat menjimatkan 
air.

Dengan sokongan sekumpulan relawan, be-
liau merintis projek untuk menggesa jemaah men-
jimatkan air semasa mengambil wuduk di masjid.

Projek itu dianggap antara pemangkin yang 
mendorong sebahagian masjid setempat beralih 
kepada amalan yang lebih menjimatkan air, se-
perti menggunakan paip khas atau mengadakan 
kempen sendiri bagi menggalak jemaah berjimat.

Menjawab soalan  Berita Minggu,  Cik Nur 
Khairiana berkata beliau berharap jemaah kian 
bersikap proaktif untuk berjimat semasa meng-
ambil wuduk.

“Bagi saya, bidang kuasa masjid untuk mem-
praktikkan amalan lebih hijau ada batasannya, ji-
ka jemaah secara umum tidak dididik dan di-
yakinkan tentang peri penting menjimatkan air 
dan niat di sebalik berbuat demikian,” kata Cik 
Nur Khairiana, 29 tahun.

“Sebagai  contoh,  keberkesanan memasang 
paip khas untuk menjimatkan air adalah terhad, 
jika jemaah masih berfikiran bahawa mereka per-
lu menggunakan air banyak untuk mengambil 
wuduk yang sempurna.

“Dari sudut ini, adalah penting bagi kita me-
nambah usaha mendidik jemaah, secara umum 
tentang hasrat di sebalik projek ‘hijau’ yang di-
jalankan, mungkin sesuatu yang boleh dijalankan 
asatizah setempat yang amat dihormati,” kata 
Cik Nur Khairiana apabila diminta pandangan-
nya tentang cabaran mendidik Muslim di Si-
ngapura berjimat dan mengelak pembaziran.

Cik Nur Khairiana berkata, kempen menjimat-
kan air di masjid itu dianggapnya berpotensi men-
datangkan kesan yang berlipat ganda.

“Apabila ada jemaah yang menjimatkan air 
semasa mengambil wuduk di tempat awam, 
perbuatan itu dilihat orang dan mungkin mere-
ka juga akan meniru amalan itu,” ujarnya.

Sebenarnya,  menambah  kesedaran  
awam tentang peri penting mengelak pem-
baziran dan memelihara sumber alam se-
bagai sebahagian aspek menjadi seorang 
Muslim yang baik mendorong Cik Khai-

riana menubuhkan FiTree pada 2013.
Pada tahun itu, FiTree, kumpulan tanpa un-

tung yang dibentuk sepenuhnya oleh tenaga rela-
wan itu, menjalankan kempen ‘Iftar Hijau’, yang 
bertujuan menggalak masjid-masjid mengurang-
kan pembaziran dengan menggunakan produk 
lebih mesra alam seperti pinggan mangkuk pakai 
buang yang dibuat  daripada sayuran-sayuran 
atau cornware.

Ramadan lalu, Cik Nur Khairiana dan bebera-
pa relawan bekerjasama dengan Masjid Al-Amin 
untuk meningkatkan kesedaran awam tentang 
pembaziran makanan di Singapura pula. 

Antara  lain,  mereka  mengumpulkan  
sayur-sayuran dan buah-buahan yang tidak di-
mahukan lagi oleh penjual borong dan meng-
agih-agihkannya percuma kepada jemaah masjid 
dan keluarga berpendapatan rendah yang tinggal 
berhampiran masjid di Telok Blangah itu.

Malah, mereka juga menghidangkan sebahagi-
an makanan ‘kutip’ itu sebagai jamuan iftar.

Menurut Cik Nur Khairiana, mereka berjaya 
mengutip sehingga dua van penuh sapyur-sayu-
ran dan buah-buahan.

“Ramai jemaah yang terkejut apabila diberi-
tahu bahawa jamuan iftar disiapkan dengan ba-

han makanan yang dikutip dan diselamatkan dari 
tong sampah.

“Itulah tujuan kami... untuk menambah kese-
daran tentang masalah ini dan mencetus perbin-
cangan tentang usaha yang boleh dilakukan un-
tuk menanganinya,” ujar Cik Nur Khairiana.

Justeru, menurut Cik Nur Khairiana, anuge-
rah belia inspirasi yang diterimanya daripada Maj-
lis Ugama Islam Singapura (Muis) baru-baru ini 
adalah pengiktirafan usaha FiTree untuk menam-
bah kesedaran dikalangan masyarakat Muslim di 
Singapura bahawa bersikap mesra alam adalah se-
bahagian aspek menjadi Muslim yang baik.

Cik Nur Khairiana,  yang bekerja sepenuh 
masa dalam pengurusan taman dan baru mendiri-
kan rumah tangga awal tahun, berharap dapat te-
rus mengimbangi peranan sosial ini dengan tuntu-
tan kerja dan keluarga di masa depan.

“Kami berharap dapat terus memainkan pe-
ranan mencetus kesedaran tentang isu sekitaran 
di kalangan Muslim di Singapura dan peranan 
yang boleh kami mainkan.

“Kami juga berharap dapat menjadi talian 
hubungan yang bernilai antara kumpulan hijau 
sekular dengan masyarakat Muslim supaya dapat 
memperdalam kerjasama secara  berkesan  di  
masa depan,” kata Cik Nur Khairiana.

SUMBANGAN DIIKTIRAF: Encik Mohksin Mohd Rashid diberi Anugerah Inspirasi 
Belia Muis50 atas usahanya menyokong penglibatan belia dalam projek 
pembangunan masyarakat. – Foto BM oleh JONATHAN CHOO

MUIS “Ramai jemaah terkejut apabila diberitahu 

bahawa jamuan iftar disiapkan dengan bahan 
makanan yang dikutip dan diselamatkan dari tong 
sampah. Itulah tujuan kami... untuk menambah 
kesedaran tentang masalah ini dan mencetus 
perbincangan tentang usaha yang boleh dilakukan 
untuk menanganinya... Kami berharap dapat terus 
memainkan peranan mencetus kesedaran tentang 
isu sekitaran di kalangan Muslim di Singapura dan 
peranan yang boleh kami mainkan.’’

– Cik Nur Khairiana Mohamad Malek.

